
П. Шэйна (1826–1900), М. Нікіфароўскага (1845–
1910), Е. Раманава (1855–1922) падрабязна раз-
глядаюцца ўсе акалічнасці правядзення вясель-
нага свята*.

Вяселле, як і любое іншае свята, вырывала 
чалавека са штодзённасці і ўносіла ў яго жыццё 
радасныя пачуцці. Асаблівую ролю ў прасторы 
вясельнага свята адыгрывалі грошы, якія былі не 
толькі сімвалам заможнага жыцця, але і сродкам 
магічнага ўздзеяння для закладвання будучага 
сямейнага дабрабыту. Трэба адзначыць таксама, 
што вясельныя абрады не маглі адбывацца падчас 
пастоў і некаторых рэлігійных святаў.

Традыцыйнае беларускае вяселле з лакальнай 
і матэрыяльнай варыятыўнасцю з’яўлялася даволі 
складаным па структуры святочным мерапрыем-
ствам, у якім кожны ўдзельнік павінен быў дакладна 
выконваць адведзеную яму ролю. Але незалежна ад 
гэтага яно складалася з трох абавязковых этапаў: 
сватаўства, самога вяселля і паслявясельнай часткі. 

Паказальна, што сцэнарый кожнага з гэтых кам-
панентаў вясельнага свята не абыходзіўся без ак-
тыўнага ўдзелу грошай. Увогуле цяжка ўявіць такое 
маштабнае святочнае мерапрыемства без грашо-
вай асновы. Акрамя таго, што грошы забяспечвалі 
ўсе матэрыяльныя патрэбы вяселля, яны паралель-
на адыгрывалі і вельмі значную сімвалічную ролю, 
што даказваецца выкарыстаннем у абсалютнай 
большасці выпадкаў невялікіх грашовых сум. Такім 
чынам, значэнне набывае не памер грашовай сумы, 
а само магічнае па характары дзеянне з грашыма.

Многія назвы грашовых адзінак прайшлі адапта-
ванне ў адпаведнасці з мясцовымі гаворкамі, маюць 
шэраг варыянтаў і патрабуюць расшыфроўкі. Грошы 
маглі быць прадстаўлены папяровымі банкнотамі 
(зрэдку) і манетамі (большасць выпадкаў). Зафікса-
ваны абагуленыя назвы – грошы («деньги»), назвы, 
якія ўказвалі на нязначнасць наміналу – дробныя 
(«мелинькия») манеты, вызначэнне металу – медныя, 
срэбныя («белинькия»), залатыя манеты.

Характэрна, што творы народнага фальклору 
зафіксавалі як актуальныя для свайго часу (капей-

А дносіны чалавека да грошай фарміруюцца ў 
прамой залежнасці ад дамінуючых у яго ася-
роддзі грамадскіх каштоўнасцей. Зразумела, 

што грошы ў першую чаргу з’яўляюцца эканаміч-
най з’явай, але асаблівасці гістарычнага развіцця 
ўнеслі свае карэктывы, пераўтварыўшы грошы ў 
сацыяльна-культурны феномен.

Грошы становяцца своеасаблівай цэнаснай 
меркай, якая сведчыць аб сацыяльным статусе, 
матэрыяльных магчымасцях, маральных уста-
ноўках, псіхалагічных аспектах, кар’ерных поспе-
хах чалавека. Праз прызму адносін да грошай 
можна меркаваць аб унутранай сутнасці і сама- 
ацэнцы асобы. Грошы адыгрываюць ролю адмыс-
ловай прылады, пры дапамозе якой будуецца цэ-
ласная структура грамадскіх адносін. 

Неабходна адзначыць і вельмі моцны ўплыў 
грошай на духоўную сферу жыцця чалавека. У 
філасофскім рэчышчы грошы – гэта традыцыйнае 
для народнага фальклору спалучэнне паняццяў 
дабра і зла.

Разуменне грошай як сацыяльнага інстытута 
дазваляе разглядаць іх як складовую частку гра-
мадскай сістэмы, у якой грошы адыгрываюць су-
вязную ролю. 

Камунікатыўная роля грошай праяўлялася пад-
час народных святаў і ажыццяўлення рытуалаў 
сямейна-побытавай абраднасці (радзінаў, хрэсь-
бінаў, вяселляў, пахаванняў і інш.) [1; 2].

У працах вядомых беларускіх этнографаў 

ка, рубель), так і старадаўнія (талер, шостак, грош, 
шэлег, палушка) грашовыя тэрміны. Шырокае 
выкарыстанне набыла і неафіцыйная («народная») 
грашовая тэрміналогія (пятак, дзясятка (5 капе-
ек/10 грошаў), чацвяртак (25 капеек/50 грошаў), 
залатоўка (15 капеек/30 грошаў, ці злоты), сара-
коўка (20 капеек/40 грошаў), чырвоны, «залатая» 
грыўня, «залатая» капейка.

Адлюстраваць сімволіку грошай у вясельнай 
абраднасці можна на прыкладзе існавання адпа-
ведных прымет і магічных рытуалаў, а таксама 
абрадавых песень.

У грошах канцэнтруецца ідэя сямейнага дабра-
быту і шчаслівай будучыні. Далей прыводзяцца 
толькі некаторыя матэрыялы з вялікага аб’ёму 
сабраных па тэме даследавання, якія паказваюць, 
што грошы – абавязковы, а часам і асноўны рыту-
альны прадмет усіх вясельных абрадаў. 

Шматлікія выпадкі выкарыстання грошай у 
вясельным свяце прыведзены ў працы П. Шэйна, 
прысвечанай апісанню побыту і мовы беларуска-
га насельніцтва. Аўтар падкрэслівае значнасць 
і абавязковасць усіх этапаў гэтага святочнага 
мерапрыемства і піша, што «нигде крестьянская 
свадьба не сопровождается такими церемониями 
и обрядами, как в Белоруссии... Изменить, или 
пропустить что-либо из свадебного обряда, счита-
ется преступлением. Если же что-либо подобное 
произошло во время свадьбы, то это почитается 
нехорошим предзнаменованием для молодой че-
ты. Одним словом, обрядовая сторона свадьбы 
возведена как бы в догмат и равносильна, по их 
понятию, церковному браку» [6, c. 426].

Звяртаючыся да асобных частак вяселля ў 
Слуцкім павеце, П. Шэйн піша, што на этапе пра-
вядзення запоінаў (адбываліся пасля змовінаў) ба-
цька жаніха ў дамоўлены час браў вядро гарэлкі, 
грошы, падарункі ад жаніха і ехаў адзін без сватоў 
да нявесты. Нявеста частавала яго гарэлкай, а 
будучы свёкар падаваў ёй грошы на талерцы [6, 
c. 444]. Пры адорванні грашыма маладога яго ба-
цька браў гарэлку і клаў на талерку «3, 5, 10 р. и 
больше, делая рукой с тарелкой круги в воздухе – 
слева направо…» [6, c. 448]. 

У Мазырскім павеце на этапе сватаўства сват 
наліваў гарэлку ў чарку, кідаў у яе залатоўку (15 
капеек) і падаваў сястры нявесты і нявесце. Чарку 
з гарэлкай і залатоўкай падносіў нявесце і жаніх. 
Дружкаў бацька жаніха частаваў гарэлкай і адорваў 
манетай вартасцю 3 капейкі, што  адпавядала 6 гро-
шам і называлася шостакам [6, с. 395–397]. 

На пачатку святкавання пад кіраўніцтвам вясель-
нага старасты адбывалася ўзаемаадарэнне галоў-
ных удзельнікаў свята. Ім прапанавалася чарка з 
гарэлкай, у якой была манета адпаведнай вартасці, 
што падкрэслівала статус асобы. Сват атрымліваў 
дзясятку (5 капеек), сястра нявесты – залатоўку (15 

капеек), сваха дзве дзясяткі і златоўку (у суме – 25 
капеек), а нявеста – саракоўку (20 капеек) [6, c. 410–
411]. Стараста, атрымаўшы каравай, клаў на талерку 
чацвяртак ці шостак (2–3 кап.) [6, c. 418].

У Мазырскім павеце П. Шэйн зафіксаваў і такі 
звычай, калі ў царкве «пред аналоем, вместо ков-
ра, постилают под ноги кусок холста, на который 
кладут медные деньги» [6, c. 428]. 

У М. Нікіфароўскага адзначалася, што вяселле 
нельга спраўляць на пазычаныя, нават у нязнач-
ным памеры, грошы, інакш маладых будзе чакаць 
недаўгавечная і гаротная будучыня [3, с. 67]. Для 
забеспячэння заможнага жыцця жаніх закладаў 
у правую халяву ботаў некалькі срэбных манет, а 
нявеста падчас вянчання павінна была пакласці 
пад грудзі з левага боку срэбную манету, каб у бу-
дучых дзяцей былі «чыстыя галоўкі» [3, с. 58].

Аб’ёмнае даследаванне побыту беларускага 
насельніцтва, у тым ліку і традыцый правядзення 
вясельнага свята, было зроблена Е. Раманавым. 

У Віцебскім павеце, калі нарэшце жаніх і няве-
ста з гасцямі садзіліся за стол, брат нявесты 
расплятаў ёй касу, за што яму ў чарку з гарэлкай 
апускалі манету. Выпіўшы гарэлку, брат павінен 
быў дастаць манету, хутка ўскочыць на стол і з 
рота пырснуць на свата гарэлкай. Сват жа, калі 
паспяваў, караў нявесцінага брата загадзя па-
дрыхтаваным бізуном [5, с. 359–360].

У Веліжскім павеце пасля вянца маладыя 
раз’язджаліся па сваіх хатах. У нявесты збіраліся 
на частаванне госці, якія адорвалі яе грашыма – 
«кто кладет две, кто три, а кто пять копеек». Калі 
ўвечары прыязджаў жаніх, то адорваў нявесту 30 
капейкамі і сыходзіў, а свацця выводзіла нявесту 
на парог хаты, дзе атрымлівала ад жаніха выкуп 
за яе – 30 капеек і пляшку гарэлкі [5, с. 429].

У Дрысенскім павеце пасля таго, як жаніх і 
сваты атрымалі згоду бацькоў, нявеста дарыла 
жаніху хустку, а той даваў ёй пэўную суму грошай 
[5, с. 382]. Калі маладыя вярталіся пасля вянца, то 
ў вёсках па дарозе іх прапускалі далей толькі за 
выкуп [5, с. 387]. Падчас вяселля нявесту адорвалі 
грашыма сваякі і суседзі [5, с. 383]. 

У Гарадоцкім павеце існавала некалькі варыян-
таў правядзення вяселля. Калі дзяўчына і яе баць-
кі былі згодныя на шлюб, бацька жаніха наліваў у 
чарку гарэлку, кідаў туды манету вартасцю 20 ка-
пеек і падаваў нявесце, тая вылівала гарэлку праз 
плячо, а грошы забірала сабе. Бацькі маладых за-
ключалі дамову аб выдатках на вяселле. Звычайна 
жаніх быў абавязаны даць нявесце на вяселле 10 
ці 15 рублёў. Калі ж сваты збіраліся ад’язджаць, 
нявеста выводзіла іх коней за браму і атрымлівала 
ад сватоў рубель [5, с. 393].

Падчас адорвання нявесты яе хросны бацька 
браў вялікую гліняную чарку і наліваў усім, хто па-
дыходзіў да стала з грашыма, гарэлку. Нявеста пры 

атрыманні грошай (ад гроша да 5 капеек) галасіла 
і дзякавала за дары [5, с. 397]. Абавязкам нявесты 
была аплата працы дудара, якога прыводзіў жаніх. 

У Невельскім павеце пры сватаўстве нявеста 
дарыла жаніху хустку, за якую той даваў грошы – 
ад 50 капеек да 2 рублёў, у залежнасці ад матэры-
яльных магчымасцей [5, с. 439]. Пры благаславен-
ні нявесты на стол, накрыты абрусам, ставілі хлеб-
соль, а зверху бацька дзяўчыны клаў рубель гро-
шай [5, с. 441]. Пасля гэтага нявеста падыходзіла 
да бацькі жаніха, прымала з яго рук чарку гарэлкі 
з пакладзенай туды манетай, але адмаўлялася вы-
піць яе. Свёкар угаворваў яе такімі словамі: «Кали 
ни выпивать, дык на руки выливать и сирябро сабе 
брать!». Нявеста вылівала гарэлку на рукі, забіра-
ла грошы і кланялася свёкру [5, с. 444].

У сваю чаргу сват і дружка частавалі хросных 
нявесты гарэлкай і дарылі ім 10 ці 5 капеек. Сват пад-
водзіў дружку да баярак, якія казалі: «Мы покажым 
дорошку мима батюшкинага вакошку….там деўки 
па палушки, на Кажымякинскам бирягу па шылягу!... 
Наш тавар вочан дораг: што ступень, то рубель, 
каса сто рубелёў, самой – цаны нет….Мы ат вас ні-
чаво ня видали: ни аўсянага пиражышка, ни меднага 
шыляжышка!». Сват пачынаў дражніць баярак і пака-
зваў ім медныя пятакі, а баяркі ў адказ дэманстравалі 
папяровы рубель і срэбра ды гаварылі: «Дайти нам 
таких (показывают на рубль), а хош и мелиньких, ды 
белиньких». Сват у выніку даваў ім рубель [5, с. 445].

У сцэнарыі вяселля прысутнічаў і абрад выкупу  
кубла (куфара) з пасагам, прычым значэнне мела 
колькасць абручоў на ім.

Падчас гандлю ў працэсе сватаўства ў Гомель-
скім павеце бацька прасіў за дачку 10 рублёў, але 
ў выніку сыходзіліся на 8 рублях. Сям’я жаніха 
плаціла святару за вянчанне 3 рублі, а таксама на-
бывала для вяселля на 45 рублёў гарэлкі, віна, піва і 
мёду. Нявесціна дружка за некалькі капеек прышы-
вала жаніху на шапку кветку з чырвонай стужкі і за 
гэта атрымлівала ад дружкі жаніха некалькі капеек 
[5, с. 452–453]. Калі жаніх з дружынай прыязджаў да 
нявесты, то моладзь зачыняла яе ў хаце і патраба-
вала «заплотитя бочку вина и сто рублей грашами... 
Дружина соглашается и дает им бутылку водки, пи-
рог хлеба и денег несколько копеек» [5, с. 456].

Атрымаўшы каравай, бацька гаварыў: «Дарую я 
сваим маладым… чарвонага залатога, тёлку, аўцу 
и свиньню…» [5, с. 458].

У Быхаўскім павеце нявеста падносіла жаніху 
на талерцы хустку, а ён клаў на талерку срэбныя 
грошы, пірог і ставіў чарку гарэлкі. Грошы нявеста 
брала сабе, а гарэлку і пірог па кавалках раздава-
ла старшаму дружку і сяброўкам [5, с. 480].

Пры ад’ездзе нявесты да жаніха цешча садзілася 
на прыпечак і пляла лапці. Дружка жаніха падносіў 
ёй на талерцы чарку гарэлкі, некалькі манет і прасіў 
спыніць пляценне і ўзяць грошы на боты [5, с. 491]. 

Вельмі значна, што Е. Раманаў звяртаў увагу 
на матэрыяльны і сямейны стан будучых мужа 
і жонкі. Вяселле працягвалася каля тыдня ў за-
можных і 2–3 дні ў небагатых сем’ях. У заможных 
дамах на вяселле (не ўключаючы пасаг) выдат-
коўвалася да 100 рублёў, у небагатых сем’ях – да 
75 рублёў, а ў бедных – да 40–50 рублёў [5, с. 452, 
471]. П. Шэйн піша, што выдаткі на святкаванне з 
боку сям’і жаніха складалі ад 50 да 70 рублёў, а 
сват нявесты рабіў унёсак да 15 рублёў [6, с. 426].

Пры стварэнні новай сям’і ўдаўцамі вяселле 
было скарочаным і выдаткоўвалася на яго не 
больш за 5 рублёў. Вяселле сіраце ладзілася па 
звычайным сцэнарыі, а выдаткі складалі да 40–50 
рублёў [5, с. 461].

Грашовая тэрміналогія сустракаецца і ў абра-
давых песнях, якія былі абавязковым элементам 
усіх этапаў вясельнага свята. Гэтыя рытуальныя 
магічныя творы павінны былі забяспечыць мала-
дым заможнае і шчаслівае жыццё. 

Узгадваюцца вясельныя абрадавыя песні ў эт-
награфічных матэрыялах, сабраных на тэрыторыі 
Беларусі І. Насовічам і П. Шэйнам:

Твой шестак битый, а мое три гроши; / Повен-
чаемся, мой милый хорошій! / Твой талерик битый, 
моя золотовка; / Повенчаемся, мила белогловка 
[4, с. 104].

У каравайнай песні быў зварот да гасцей: «Вы, 
пріяцели, глядзице / И по целковому кладзице»  
[4, с. 193].

Пры ад’ездзе маладых у царкву спявалі: «Што 
мы раненько встали, попа ошукали (надули), / Да 
не дорго отдали, за паненку копейку / А за того 
молодого – пов-золотого» [4, с. 209].

Пры адорванні маладой спявалі: «Дзядзички 
лебедзички, кладзице капеечки… / Дзецюки мо-
лойчики, кладзице червончики…» [4, с. 213–214].

У Мазырскім павеце былі запісаны спевы дру-
жак падчас дзялення каравая ў маладой: «Ой, ты, 
дружатко, войтову сын! / Ускинь на тарелочку зо-
лотых семь (1 р. 5 к.) / Ой ты дружатко войтову зя-
ць, / Ускінь на тарелочку золотых пяць!» [6, c. 416]. 
Прыведзены тэкст дае магчымасць вызначыць су-
адносіны капеек і грошаў (1 капейка = 2 грошы).

Больш значны па аб’ёме вясельны песенны 
масіў уключаны ў «Белорусский сборник» Е. Ра-
манава. Аўтар, указваючы павятовую лакалізацыю 
сабранага матэрыялу, прыводзіў тэксты спеваў, 
якія суправаджалі асобныя часткі вясельнага ме-
рапрыемства.

У Віцебскім павеце пры вяртанні ад вянца 
спявалі: «…А мы попа ашукали, / Дёшыва за шлюб 
дали: / Зы свайго мыладога / Пуўтыра зылатога, / 
Зы сваю мыладую / Капейку зылатую» [5, с. 363].

Характарызуючы нявесту, адзначалі, што 
«Толька адна Сахвейка дарагая: / Касица ие стоить 
сто рублей, / Уплёты ие стоють тысячу, / Самой 

жа маладой цаны нет!». А затым запрашалі: «Нади-
ляйтя Сахвеичку / Ни рублём-палтиною, / Залатою 
гриўнаю!» [5, с. 375–376].

У Лепельскім павеце падчас вясельнага гулян-
ня свацця абыходзіла гасцей і прасіла адарыць 
нявесту грашыма, пры гэтым дружкі спявалі: 
«Дитюки, малойчики, / Кладитя чирвоньчики! / 
Мущинки маладыя, / Кладитя залатыя! / Девачки, 
паненачки, / Кладитя капеички!...» [5, с. 380].

Пры адорванні нявесты ў Дрысенскім павеце 
родныя і суседзі спявалі: «…Тётачки, дядички, хуть 
ну пятаццы, / Ближнія суседи хуть ну рубялечку, /  
А малыя рибятки хуть ну капеиццы!» [5, с. 388].

У Гарадоцкім павеце вясельны абрад выкупу 
касы маладой таксама не абыходзіўся без песень. 
Брат нявесты браў лучыну, тачыў яе аб печку і 
крычаў, што калі яму не дадуць выкуп, ён адрэжа 
ў сястры касу. Тады сват прапаноўваў тры ка-
пейкі, а брат патрабаваў рубель, але, нарэшце, 
гандаль завяршаўся на суме ў 20 капеек. Падчас 
гэтага абраду жанчыны спявалі: «... А брат систре 
татарин, / Прадаў систру за талир, / Русу косу за 
питак, / Беля тела вот за сяк!» [5, с. 412].

Для госця, які пры зборы грошай маладым 
нічога не даваў, у Гомельскім павеце дружкамі 

нявесты была падрыхтавана спецыяльная парада: 
«Ты садьвинься з местичка, / Ты садьвинься са 
скупога. / Пыд табой сто рублей, / Пыд табой  
тысича» [5, с. 415].

У абрадзе выкупу нявесты, калі ў дружкаў жані-
ха патрабавалі бόльшую суму выкупных грошай, 
спявалі: «Ета ня грошы – / Ета медь; / Садись на 
свиньню – / Дамоў едь, …За етыя грошы / Купі сабе 
мыла. / Памый сабе рыла…». Пры выкупе нявес-
цінай касы гучала: «Татарын, братка, татарин! / Ад-
дае сястру задарам, / Русаю касу за питак, / Белая 
лицо аддаў так» (Гомельскі павет) [5, с. 468].

Падводзячы вынікі, трэба адзначыць шырокую 
прысутнасць грошай у абрадах, магічных рыту-
алах, прыметах і абрадавых песнях вясельных 
святаў. Цікава, што ў выкарыстанні былі як сучас-
ныя на той час, так і старадаўнія грашовыя назвы, 
часам у форме неафіцыйнай тэрміналогіі, адапта-
ванай у рэчышчы мясцовых гаворак. Грошы ады-
грывалі і значную сімвалічную ролю, аб’ядноўвалі 
ў адзіную сістэму ўсе элементы традыцыйнага 
беларускага вяселля. 

Такім чынам, вынікі вывучэння вясельнай аб-
раднасці яшчэ раз даказваюць значнасць сацы-
яльна-культурнага аспекту такой з’явы, як грошы.

Abstract. Money plays the role of a special 
instrument with the help of which an integral 
structure of social relations is built. The author 
of the article notes its unique role in the wedding 

celebration, since its was not only a symbol of 
a prosperous life, but also a means of magical 
influence paving the way for future family well-
being. 


